
O LIBRO BRANCO DO COOPERATIVISMO EN GALICIA

Maria COUTINHO VILLANUEVA

Os dias 12 e 13 do pasado mes de decembro, no marco do 3° Congreso
galego de Cooperativas, que xirou baixo o lema O Libro Branco: un impul-
so para o futuro, foi presentado o resultado dun traballo que consistiu na rea-
lizacién dun informe raiz sobre a situacion do cooperativismo en Galicia.

Nesta cita congresual, despois do debate e toma en consideracion da
proposta de Libro Branco e incorporadas aquelas achegas que asi se consi-
deraron o resultado é agora un traballo de investigacion e analise que nos
permite contar por vez primeira cunha diagnose completa do movemento
cooperativo na nosa Comunidade.

Na elaboracion deste traballo contouse coa participacion dun amplo
grupo de persoas conformado por técnicos da Direccion Xeral de Relacions
Laborais, en concreto da Subdireccion Xeral de Cooperativas e Economia
Social, doutras Consellerias, da Universidade e, coas propias cooperativas
asi como con representantes destacados das organizacions representativas
do mundo cooperativo, ademais de expertos en areas de especial relevancia
para a implantacion da formula cooperativa, como a agricultura, o mar ou
0S Servizos sociais.

A coordinacién do equipo de traballo contou cun coordinador xeral,
Higinio Mougéan Bouzon, xerente da Asociacion Galega de Cooperativas
Agrarias-AGACA, e representante da Comision de Estudios do Consello
Galego de Cooperativas, cunha coordinacion cientifica, Manuel Jordan
Rodriguez, profesor titular de Economia Aplicada e membro do Consello
Cientifico do Instituto de Estudos e Desenvolvemento de Galicia (IDEGA),
da Universidade de Santiago de Compostela, e cunha coordinacion técnica,
a cargo da Subdireccion Xeral de Cooperativas e Economia Social.



232 Coutinho Villanueva: O libro branco do cooperativismo en Galicia

De cada un dos capitulos nos que se distribten as distintas tematicas se
fixeron cargo cun traballo altamente laborioso, os integrantes do grupo de
traballo, sendo especialmente importante a contribucién da Universidade a
través das persoas do coordinador cientifico, Manuel Jorddn Rodriguez,
que aparte da labor coordinadora se responsabilizou da autoria de varios
capitulos e de M* José Cabaleiro Casal, profesora titular de Economia
Financeira e Contabilidade da Universidade de Vigo, que se fixo cargo da
analise econdmica-financeira das distintas clases de cooperativas.

As razéns que aconsellaron acometer esta tarefa de investigacion e diag-
nose foron diversas, posto que asumida pola Comunidade Auténoma a com-
petencia exclusiva en materia de cooperativas, tendo unha Lei propia e des-
envolto o marco normativo, e unha vez posto en marcha e en funcionamen-
to o Consello Galego de Cooperativas, contdbamos con elementos suficien-
tes para profundizar no impulso e promocién desta formula empresarial.

Por outro lado, constatada a importancia crecente do cooperativismo na
actividade econémica e social de Galicia, asi como tamén o seu transcenden-
te significado cualitativo, polo seu valor social e pola siia incidencia en aspec-
tos determinantes do crecemento e do benestar, entroncando asi coa necesida-
de de abordar a elaboracién dunha ferramenta que proseguise coa labor de
fomento e impulso que demanda este sector, en lifia polo demais, coas actua-
ci6ns da Xunta de Galicia presididas por unha constante labor de apoio 6 coo-
perativismo e por isto que 4 iniciativa do Consello Galego de Cooperativas, a
Consellerfa de Asuntos Sociais, Emprego e Relaciéns Laborais prestou de
forma decidida o seu apoio para a elaboracion deste Libro.

O Libro Branco do cooperativismo en Galicia, foi concibido como paso
previo a algo posterior, polo que non remata coa sua presentacion, senon
que supén a base para a confeccion dun plan estratéxico que € no que
actualmente estamos a traballar con carécter prioritario. O contido deste
Plan sera o marco de referencia nos préximos anos, para o0 movemento coo-
perativo.

A metodoloxia para levar a cabo a analise de cada un dos aspectos que
se contemplan no Libro Branco precisou en primeiro lugar cofiecer a
estructura e localizacion das sociedades cooperativas dentro do émbito
territorial da comunidade auténoma, polo que se elaborou un mapa do coo-
perativismo activo de Galicia.

Aproveitando as sinerxias doutros traballos que se atopaban en marcha,
como é o Proxecto Comunitario Espadelada, (PIC.EQUAL.ES313.
“Espadelada” a xestion do cambio nas cooperativas de dmbito rural e 0

seu contorno socioeconémico), no que participa de maneira importante a
Conselleria de Asuntos Sociais, Emprego e Relacions Laborais, e a través
do que se levou a cabo un traballo de campo no que se identificaron as coo-
perativas activas, os seus datos serviron de base fundamental para o traba-
llo de investigacion realizado.

A grandes rasgos e non a nivel de detalle, xa que para isto invito 6s lec-
tores a facer a pertinente lectura do Libro, podo adiantar que a metodolo-
xia de traballo consistiu en primeiro lugar nunha precisa depuracién cen-
sual, e asi que unha vez identificadas as cooperativas activas os resultados
obtidos e pechados a data 20 de marzo de 2003 foron de 1.004 cooperati-
vas con actividade (as cooperativas que figuraban no Rexistro Galego de
Cooperativas formalmente constituidas eran 3.522).

A partires deste dato mediante unha metodoloxia cientifica, definiuse
unha mostra de cooperativas representativa da globalidade do movemento,
0 que permitiu que as conclusiéns alcanzadas no Libro Branco poidan ser
representativas e extrapolables 6 conxunto poboacional. Nas cooperativas
da mostra levouse a cabo o traballo de campo necesario, a través de enqui-
sas &s cooperativas e 0s socios.

O traballo de campo completouse coa opinién e asesoramento dun
grupo de axentes cualificados, pertencentes a distintos sectores, da
Administracion, do mundo cientifico universitario, das asociaciéns de coo-
perativas, profesionais independentes, asociacions empresariais e sindicais
etc. que tamén foron entrevistados e posteriormente convocados a unhas
xornadas de debate. Asi mesmo desefiouse e practicouse finalmente unha
enquisa 4 sociedade galega.

O Libro estructurase en catro partes, unha primeira introductoria e de
diagnose sobre a presenza global do cooperativismo na nosa Comunidade.

Nunha parte segunda, analizanse as distintas clases de cooperativas (agra-
rias, de traballo asociado, de vivendas, de ensino, de servizos, e outras clases:
do mar, de explotacién en comun de terras, de consumidores e usuarios e de
crédito cooperativo, asi como as cooperativas con seccion de crédito).

Na terceira parte abordase unha anélise sobre a Integracién e o asocia-
cionismo cooperativo; para rematar cunha parte cuarta que baixo o titulo de
valores e potencialidades do cooperativismo se analizan temas tan impor-
tantes como a dimension empresarial do cooperativismo, o emprego e as
cooperativas, a sua vertente social, as cooperativas e o desenvolvemento
territorial e, dun xeito especial se analizan os novos eidos e oportunidades

detectados en sectores emerxentes: 0s servizos sociais, forestal, € o coope-
rativismo no mar.

Para terminar, o derradeiro capitulo destinouse a tratar sobre os poderes
publicos e o cooperativismo no que se abordan aspectos tales como as medi-
das institucionais, de fomento e promocién do cooperativismo, € 0s progra-
mas de incentivos que existen na Administracion, dedicandose un apartado
especifico 6 papel do Consello Galego de Cooperativas e se analizan as
ferramentas de futuro coas que debe contar este sector , sendo a de maior
importancia e transcendencia o Plan Estratéxico que se esta a elaborar.

Como non podia ser doutro xeito o Libro remata cunhas conclusions e
recomendaciéns de caracter global, referidas 6 cooperativismo en xeral, as
referidas para as distintas clases de cooperativas e s relativas & integracion
e 0 asociacionismo cooperativo.

Estas conclusions e recomendacions son a base na que se vai asentar o
desenvolvemento do devandito Plan.

Nunha lectura pausada pédese comprobar e atisbar as potencialidades
desta formula a través de datos non sé cualitativos sendn tamén cuantitativos.

En termos xerais pédese afirmar que o cooperativismo ten unha impor-
tante presenza en determinados sectores, ainda que noutros debe mellorar.

Neste senso, podo apuntar que de acordo cos datos que se contefien no
Libro, o cooperativismo en Galicia representa o 4,1 % das cooperativas do
conxunto do Estado; ou ben que na distribucién das cooperativas, por cla-
ses, mais de catro de cada cinco cooperativas son de traballo asociado ou
agrarias; que se constata un auxe recente das cooperativas de vivenda; e
moi pouca presenza do cooperativismo de servizos, de transporte e de con-
sumo, en disonancia co grao de terciarizacion da sociedade; asi como un
pequeno numero de cooperativas do mar, etc.

Na nosa sociedade o problema do desemprego nos preocupa de manei-
ra importante, polo que é altamente interesante o dato de que en Galicia 0
cooperativismo xera 23.000 postos de traballo, entre directos, xerados e
inducidos, é dicir, mais do 2% dos ocupados galegos estan vinculados 6
cooperativismo, tratindose ademais dun emprego de calidade, xa que a
temporalidade neste sector constitiie a metade que no conxunto da poboa-
cion ocupada en xeral.

Outro dato que tamén merece destacarse € o que atinxe 4 importancia en
canto nimero de socios: 0 movemento cooperativo en Galicia agrupa a

mais de 83.000 socios. Tal como se reflicte no Libro se realizamos a com-
paranza cos fogares existentes: nun de cada once fogares en Galicia hai
socios dalgunha cooperativa.

En canto 4 participacion da muller, nas cooperativas galegas dase unha
forte presenza da muller -o 46% do total de socios - superior 4 presenza
feminina no mercado de traballo (a proporcion de activos femininos en
Galicia representa o 42,6% dos totais, EPA 2003).

No que atinxe 6 volume de facturacion un dato revelador é o de que no
seu conxunto as cooperativas facturan mais de 2.300 milléns de euros, e
que se pode estimar en 362,1 milléns de euros o valor engadido bruto total
das cooperativas galegas, o que significa o 1,1% dos 32.240 milléns de
euros do VEB galego.

Estes extremos e outros mais coido que son de suficiente interese para
deternos a ollar este Libro que permitira, non s6 6s poderes publicos, senén
tamén 6s investigadores, emprendedores, e a todos aqueles interesados con-
tar cunha boa ferramenta non s6 de consulta senon tamén de proxeccién e
orientacion das distintas actuacions que se poidan acometer neste sector.



